
	గీ.	
నల్లనైయున్న జగ మెల్లఁ దెల్లఁజేసి, భ్రమల ముంతువె కనుకట్టుబలిమి గాక

కాక యేపాటి నిజరీతి ఘనుడవైతి, నేఁడు గాదోరి నీదారి నీరజారి.

	ఉ.	
ఆననవింటివాని మది నల్లునిగా నెఱనమ్మినావు; లో

కానఁ గుమారుఁడు జనకు కైవడి నౌగద; మేనమామగం

డాన జనించినాడని వినంబడెఁ దండ్రిని మించినాడుకు ద్రో

హానకు నింకనైనను మృగాంక మృగాంకునిఁ జేరు మూరకన్.

	క.	
కాదేని నీదువెన్నెల, వేదన నామీఁద జూపి విను ప్రాణములన్

లేదనిపించును పంతము, లేదా యల్లునికిఁ దోడు లే లెమ్ము వడిన్.

	వ.	
అని యారాధావధూతిలకంబు తలపెంపుడుచిలుకం బేర్కొని.



	 73







	చ.	
ననవిలుకాఁడు బోయ; నెల నా కలదాయ; యిదేల వీరిబా

ధను బడఁజాల; జాణవుగదా చిలుకా, యొక గాథ లేదుగా

యన "విను సన్నుతాంగి తెలియంగ ననంగ నవంగ నొక్కరా"

జన వాని యంతఁ గేల జెవు లల్లన మూయును నీశ్వరా యనున్.

	క.	
ఇవ్వగల రాధికామణి, నెవ్వగలం బొగులఁ జిలుక నేర్పునఁ బలికెన్

జవ్వని మీగోపాలుని, నవ్వుచు నేఁ దోడితెత్తు నన్నంపవుగా.

	గీ.	
ఆఱునెల లాయెఁ గృష్ణుఁ డందరిగి యిపుడు, సకియ రాకున్నె పిలిచిన జాలుఁ గాని

బ్రమసి వెదకెదుగాక నీ పతిమనంబు, కదలకున్నది నీచెంతఁ గంటి నేను.

	వ.	
అనిన విని నవ్వి యవ్విలాసినీతిలకం బిట్లనియె.

	చ.	
వలచినవారు లేరొ, సరివారలలో నగుబాటు గాఁగ నా

వలెఁ జరియించిరే యొకరివంతుల కేటికి బోవ, దాత నా

తల నిటు వ్రాయఁగావలెనె; దైవము దూఱఁగ నాయమౌనె; నే

దొలిమెయి నేమినోము లెటునోచితినో యిది గంటి నిమ్మెయిన్.

	ఉ.	
కంటికి నిద్రరాదు చిలుకా! కలకాలము వేగఁజాల నీ

వంటియనుంగుఁ గల్గి తగవా మగవారలఁ బాసియుండ నే

నొంటిగ నుండి ని న్ననుపనోప; నయో యిటు లేల జాగు; నీ

వెంటనె జంట చేసికొనవే; పదవే వనమాలిపాలికిన్.

	క.	
నీకుం గలిగినఱెక్కలు, నా కమరకపోయెఁగాక; నా కబ్బినచోఁ

బైకెగసి యిందిరారమ, ణీకాంతునిఱొమ్ముమీఁద నిలువనె చిలుకా!

		 ఈ పేజీలో చివరి మార్పు 3 ఫిబ్రవరి 2022న 12:07కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

